
Rgo infuſcatas aquilas ac lurida Iuctu

Signa vides, tu, gelidis quam Pregela

lambit
Pruſſia aquis, quæ triſti contermina Rheno

Ploras terra? Hæc, hæc ſummæ ſententia menti

Nam ſtetit Ergo fugax immenſum fama per orbem

TE, FRIDERICE VILHELME, refert, TE,
MAXIME REGVY,,

Sola mortales ſtrepitus inuiſere fama

Nominis: at curis rerum ſuccedere NATVM

Ingentem: de quo noſtra haud dicenda camœna

Et ſperent terræ, mittant ad ſidera vota.

ILLE quidem, dum TV celſus rumore ſecundo

Alta petes, factisque TVIS laudibus, orbem

Dum ſol luſtrabit, viues, feliciter almæ

Rex erit atque Pater Patriæ, quem mitis ab alto

Ipſe Deus terris patrem demiſit Olympo.

Ille Deus nobis tot per labentia ſæcla

Sceptrigeros regesque dedit, qui munera pacis

Ciuibus, at metuenda ſuperbis hoſtibus arma

Geſtarent Video lætantes vndique terras:

Dumque aliæ gentes ferrum tormenta tremiſcunt

Martia, dumque agros non iam felicis aratri

Pondera fauſta ſecant, ſed belli pallida peſtis

Implet, deſcendunt terrarum ad viſcera foſſæ,

Germano toties turbatur ſanguine Rhenus;

Nos pax mitis habet: non hic ſpectare ruinas

Aut caſtella datur diſiecta, vrbesque recenti

Sanguine fumantes. Præclara his adde tropæa,
Elii

Quæ, dum gens ſedet, vaſti penetralia reghi

Tuta ſilent, magni diuerſo ex orbe reportant

Rectores. Illis ſuccumbit Pruſſia flexo

Læta genu, terræ Viadri quas oſtia magna
Eãllt]Mole ſecant, quas geminis Rhenusque Viſurgisque

Ambit aquis gentes, illorum noſtra ſub vmbra

Patria tuta latet. Pingues quid ſanguine campos

Varſouiæ memorem? Rhenumque Iſtrumque cruore

Infectum hoſtili, bis te, Strallundia, noſtra



Deuictam intremuiſſe manu; titulisque ſuperbis

Acceſſiſſe etiam Romam, caput orbis, ipſum

Pontificem, cum Boruſſi Tiberina fluenta

Guſftarent? Iam TV quantus, mortalia regna

Qui ponis :quantus curis] quantusque laboree

Non TIBI deliciæcordi, non mollia ſtrata,
Tractique in lucem ſomni. TIBI publica cura

Verſabatque animos, vrgebatque ardua corda.

Indulſere àlii genio, qui ſceptra decusque

Imperii geſſere, humili diademata luxu

Fœdantes: rerum ſummam transmiſit amicis

Sardanapalus, exegit muliebribus æuum
In caſtris; alius clauſtra firmamina regni

Proiecit, famæ, patriæ, populique, ſenatusque

Oblitus: TV bella animo pacemque gerebas

Auguſto, tantisque humeris excepta ſedebat

Patria. TV, faciem cum prima Aurora decoram

Fluctibus extulerat, TV cum nox humida terris

Ingrueret, celeres oculos curasque ſequaces

Huc atque huc voluens, regni in ſtatione micabas.

Non aliter quam qui vaſtam inperterritus vndam

Haud Auſtri ſecat ignarus Palinurus, omnes

Proſpectat ſtellas, fluctus. circumſpicit omnes,

Signat ſaxa oculis, ſera nec nocte recedens,-

Ipſe gubernaclis hæret, ſomnosque fugaces

Non niſi ſubſtrato rapit, anxius omnia, clauo.

Ergo creſcebas opibus, curſuque ſecundo
Turbida transnabass. TVA quumvix dextera ſceptrum

Cepiſlet, bellum componis, inclitus armis
Porrigis inuictam felici fœdere dextram.

Iamque eadem TE cura trahit, triſtiſſima bella,

Quæ Boream vexant, æterna condere pace.

Abnuit at Carolus, iam Suecus onuſta triumphis

In TE tela quatit: quorum TV in bella coactus

Deſcendis, regemque ipſum, quem pontus& agger

Defendunt, vitæ quem miles prodigus, omnis

Quem ciuis iuuat, bellis exercita virtus,

Exturbas vallo, ſcandis per diruta victor

Mœnia, quæ primus mortali peruia ferro

Fecit AVVS. Reuocas pacem, iam pugna quieſcit:
Aeterna recipis pactorum lege Sedinum.

Otia poſt armata foues, ac tempore pacis

Belli præſidium, firmatis robora rebus

Tuta paras. Surgunt caſtella, adgeſtaque terra

Cogitur in vallum: campi mirantur, inertes

Ante, nouum virtutis opus: bello aptaiuuentus

Armis in duris teritur, tractareque diſcunt

Tela viri TIBI cura TVAE quoque pectora gentis
Rel-



Relligione Dei, magni formidine Iouæ

Imbuere, ad ſancti perducere vulnera Ieſu.

Præcipis hinc: quærant, quibus hæc negotia reges

Credere conſuerunt, vera pietate decoros

Cura ardente viros, illos (procul eſſe profani

Nam debent) iubeant oracula promere ſancti

Numinis. Aſt alios, patriis quos egerat ira

Extorres Romana agris, qui ne impia Romæ

Ferrent imperia, omne nefas atque omne tulerunt

Exilium, recipis, dextramque iacentibus almam

Porrigis. Ergo TVIS pendens ex nutibus agmen

TEque petit, gremiumque TVVM, finemque laborum:

Turba ipſi miſeranda hoſti, cumulataque luctu;

Matres atque ſenes, vix dum incedere ſueti

Poſt fletus primos pueri, lacrimabile vulgus:

Quot foliã in ſiluis primæ ſub frigora brumæ

Lapſa fluunt, queis iam color ac ſua vita receſſit.

In TE conuertunt oculos, tot millia ſedes

Exquirunt adflicta TVAS: quotque ora gementum,

Quot linguæ, totidem pro TE flagrantia vota

Cum lacrimis mittunt. Sed quid, REX MAXIME, manes

Sollicitamus, heu toties mœſto ore ciemus?

Sit TIBI terra leuis, placide compoſta quieſcant

Oſſa TIBI: SALVE nobis, REX MAGNE, VALEque

Hoc permitte tamen: ſupremum rebus honorem

Nos tantis, MAGNAEque VMBRAE lugubria verba,
(Exigua illa quidem, noſtro ſed debita PATR.
Officium extremum mœſta pietate: paramus.

Namque huimiles Muſæ ſubſellia parua ſcholarum

Quamuis Vix deceant Regem; noſtræque Camœnæ

Inter tot grandes luctus, horrentiaque arma

Heu fata concufſa TYVO, cum horrore vagentur
Exiles: tamen ALME PATER; cui patria curæ?

Olim erat, haud noſtræ pietatis munera ſpernes.

Nec cum morzãali in ſolio, REX MAGNE, ſederes,

Spreuiſti curas tenues, noſtràsque fauore

Fouiſtique ſcholas atque incrementa dediſti.

Non, illis quamquam miſeri atque parentibus orbi

Indiderant nomen, patriæ caruere parente

Ergo nec tumuſo indecoręs ſumus, ardua noſtri,

Noſtri etiam gemitus, O REX,. TVA buſta rigabunt.

Iamque VALE: nam nunc lætas quoque promere voces

Gratarique decet: REGEM TVA ſceptra gerentem
Excipimus plauſu votis fremituque ſecundo.

TV nobis, FRIDERI CE, pater (nec nomina

PATRIS
TV ſpernis PATRIAE) TE, ſi quid vota precesque,

qi auill



Si lacrimæ gemitusque valent, cumulabimus omni

Nos etiam, pia turba, bono. Nos mitia REGIS

Soluunt imperia in lacrimas, ciuilis alto

In ſolio ſplendor. Noſtram indulgentia mentem,

REX, TVA iam celebrata rapit: viden iſta tropæa?

Parua, O REX, equidem ſi ſaxa aut mœnia ſpectes

Perrupta, imbutns aut multo ſanguine campos:

Magna tamen, magnis longe maiora triumphis.

Non, O REX, igitur ſæuos ac dira gementes

Deuiciſti hoſtes: ciues TVA gratia vicit,
Deuicit mentes, quas nec tormenta nec ignis

Exſuperant, non vndæ omnes, non fulmina cogunt

Imperiis, non regna ducum, non horrida bell,

Nec vis vlla docet victas parto jre triumpho,

Nec mors ipſa domat. TVA nos prouincia, ciues,

Et ſumus atque erimus, valde gaudemus eſſe.

Hi TIBI, REX, tituli, hune TVA geſtant fercula
verſum:

-u

REX VENTT, VIDIT PATRIAM, VICIT-
OQVE VOLENTEM

IN DVLCES LACRIMAS. Ergo tibi plaudimus omnes:

Paruuli ah liceat, ſtrepitus, quos artium alumni
H El

Indocto quamuis ore, at non pectore vano
Edunt, te reſonant; interque nitentia gemmis,

Purpu-



Purpureosque choros, celſa palatia plauſu

Magnifico celebrata ducum, poſtesque ſuperbos,

En etiam adrepit tibi Muſa ſcholaſtica paruo,

REX, niſu. TV, ſeu patriam florente fouere

Pace voles, ſeu, quum res poſcet, ad horrida bella

Agmina fulmineus rapies, noteſcere regi

Hæc cupit, adſpiratque ad cara palatia PATRIS.

Hanc mitis foueas, excelſam huc huc quoque mentem

Demittas. Soboles hic hic, AVGVSTE, benigno
Creſcit parua PATRI; tum ſe putat eſſe beatam,
Si ſeruire TIBI, patriæ ſi commoda quondam

Ipſa manu poſſit tenera, exiguoque iuuare

Conatu. Hæcad TE, REGVM MITISSIME, patrem
Confugit, fluxis ex TE ſolatia rebus

Quærit: TEque rogat, per
Aſpera, curarum nubes, miracula vaſtæ

Europæ, huc oculos ad noſtra vmbracula flectas.

Sic PRIMI FRIDERICI opus, FRIDERICE

TV quoque proſpicias animoque oculoque ſecundo.

TV vero, Deus omnipotens, quo rege geruntur

Imperia, ex alto qui noſtras proſpicis vrbes

Et



Et terras, ipſu

Sceptra ac pu

Confirment
REX gerat im

Diuino quæ l

Macte ſit, ol

Sit felix vtina

Eius regna qu

Aut rabidus m

Diſcutiat. N

HVNC, qui
Conſerues, n
Neſtoris albeſ

Aſt etiam ſpre

Mortali, æth

Gens eademn

Vsque ſub ext
Regia, quæ ſc

Atque orbem

Vincendis pe



CONSPECTVS ORATIONVM.
IVSTVS CHRISTIANVS STAPPENIVS, Halenſis, ex

ordine II. ſuper. de officio ſcholaſtieæ iuuentutis, memoriam
PRINCIPVM defunctorum grato animo recolendi, proque
ſalute felicitate IMPERANTIVM vota faciendi præfatus,
reliquis commilitonibus auditorum beneuolentiam conciliare ſtu-

debit carmine Germanico.

I. CHRISTIANVS LVDOVICVS ROSE, Berolinenſis, ordinis
primi ciuis, de incrementis regni Boruſſici, virtute felicitate
AVGVSTISSIMI REGIS, FRIDERIC WILHELMI,
GLORIOSISSIMAE MEMORIAE, dicet oratione latina.

IL. IOANNES GOTTLIEE TOELLNER, Charlottenburgo-Me-
ſomarchicus, ordinis I. alumnus, de ingentibus AVGVSTISSIMI
PRINCIPIS FRIDERICI WILHELMI in rem religionem-
que Proteſtantium meritis aget oratione Gallica.

LII. IOANNES ROSE, Neoruppino-Meſomarchicus, claſſis ſelectæ ciuis,
de patrocinio, litteris bonisque artibus a pluribus PRINCIPIBVS

POTENTISSIMAE DOMVS BRANDENBVRGICAE
indulto, nm AVGVSTISSIMO POTENTISSIMOQVE
PRINCIPE FRIDERICO II. REGE NOSTRO indul-
gentisſimo exſplęndeſcentę, dicet crmine hęroico.

CAROLVS GVILIELMVS RAMLER,  Colberga- Pomera-
nus, ex ordine IL infer. AVGVSTISSIMO REGI NOSTRO
FRIDERICO IL auſpicatisſma regni initia gratulatus, fauſta-
que omnia a DEO adprecatus, indulgentiæ eius muſas noſtras

inſtitutaque omnia Glaucha- Hulenfia debita animi ſubmisſione

commendabit, audjtores cum gratittum aqtione dimittet, cu-
mine Germanico.

